
Salatari-malatari
GAITZEN ETA IZURRITEEN ekinaren gorabeheren berri
izateko, landare mota ahulak edo berak direnak jartzen
dira. Ilenak, Calendula officinalis, udaberriko baba han-
diak bezala, Vicia faba var. major, zorriak erakartzen
ditu. Bost bat belaunaldi zorri hazten da urtero, lehen
biak landare batean hartzen dute ostatu eta hirugarre-
netik atzera hegoak garatu eta, sasoi beroeneko turis-
ten gisa, apopilo hartuko dituzten beste landare
batzuen bila zabaltzen dira. Aldameneko beste landa-
reetara hedatu aurretik, lehen belaunaldiak hazi dituz-
ten ilenetan edo babetan bertan akabatu ditzakegu.

Mahastien ipularretako mugetan arrosa-landareak
maiz ikusiko dituzu. Ardoari aparteko buketa erans-
teko jartzen direla entzun izan badut ere, mahatson-
doari kalte latzak eragiten dizkieten gaitzak bertara-
tu direla jakiteko dela iruditzen zait. Gorrinak,
herdoilak, zurinak, zanbroak eta onddoek sortutako

Kaixo Marisa. Orain sasoi egokia da mozteko. Abuztuaren amaia artean, lasai nahi duzu-
nean. Nondik moztu erabakitzeko, moztu ordurako kimu berria bota eta laster berriz ere
gorantz joko duela kontuan izan. Hau da, hostaia multzoa eduki nahi duzuna baino 30-50
zentimetro beheragotik moztu. Mozten duzun zatiko adarrak banatu eta uretan sartu edo
zuzenean lurrean jarri. Erraz itsasten da, baina hormona hautsez laguntzen baduzu alde ede-
rrean etorriko zaizkizu. Uretan jartzen baduzu, sustraiak pixka bat garatu ordurako lurretara
pasa. Aldaxka edo eskejeak zuzenean lurretan sartuz gero, honi beti heze eutsi eta toki epe-
lean eduki, eguzki zuzenetik urruti. Lan hauek denak ilbeheran egiten saiatu.

antzeko gaitzek ondo gustukoa dute arrosondoa
(Rosa sp.) eta haren egoerak ederki adierazten du
mahastiari zer datorkion. Gaitza denean zabaldua
izango da baina sintomak lehenago ageriko dira
arrosondoan. Behin aztarrenak aterata, mahatson-
doak (Vitis vinifera) sendabidean jartzeko, aurrea har-
tzeko zein tratamendu eginez atzea nola dantzatu
badakigu. Gaitzaren erasoa erdipurdikoa bada, bere
zantzuak ere hala moduzkoak izango dira arroson-
doan, eta mahastiaren atzea tratatu gabe dantzatze-
ko moduan gara, kategorian. Zenbait tokitan,
mahastien aldean urri, sagastietan ere ikusi izan ditut
arrosondo salatari-malatari hauek. Gaitzok, onddo-
ak izaki, hezetasuna medio ugaltzen direnez, eta
sagardotarako sagarrondoa (Malus x domestica) Eus-
kal Herri hezean lantzen denez, sagastien jiran arro-
sondoak jartzea ez da burutazio makala.

mandio@zerain.com

Landareei buruzko galderaren bat egin edo gairen bat proposatu nahi badiguzu, bidali mezua
landareak@argia.com helbidera eta orrialde honetan bertan irakurri ahal izango duzu erantzuna.

Irakurleak galdezka
Kaixo lagunak. Schefflera bat daukagu etxean. Oso luze egin zaigu eta jakin nahi
genuke nola eta noiz moztu, eta zer egin behar dugun mozten dugunarekin beste
landare bat lortzeko. Eskerrik asko eta beste bat arte. Marisa Ibarburu (Donostia).

Schefflera actinaphylla.


